







Նախագիծ
ՓՈԽԸՄԲՌՆՄԱՆ ՀՈՒՇԱԳԻՐ
Հայաստանի Հանրապետության Կառավարության և Քուվեյթի Պետության Կառավարության միջև առողջապահության  և  բժշկագիտության բնագավառներում համագործակցության մասին

Հայաստանի Հանրապետության Կառավարությունը  և Քուվեյթի Պետության Կառավարությունը, այսուհետ` Կողմեր, ելնելով իրենց երկրների միջև առողջապահության և բժշկագիտության բնագավառում համագործակցությունը զարգացնելու և ամրապնդելու անհրաժեշտությունից,
պայմանավորվեցին հետևյալի մասին. 
ՀՈԴՎԱԾ 1

Կողմերը, սույն Համաձայնագրին և իրենց երկրների ներքին օրենսդրությանը համապատասխան, համաձայնեցին զարգացնել համագործակցությունը հանրային առողջապահության և բժշկագիտության ոլորտներում, աջակցել միմյանց առողջապահական և բժշկագիտական ինստիտուտների, կենտրոնների և այլ հիմնարկների միջև համագործակցության զարգացմանը, որը կիրականացվի դրանց միջև կնքվելիք երկկողմ համաձայնագրերի միջոցով:
ՀՈԴՎԱԾ 2

Կողմերը միմյանց համար առաջնային համարվող հարցերով կկազմակերպեն իրենց համապատասխան փորձագետներից կազմված պատվիրակությունների աշխատանքային այցելություններ, նպատակ ունենալով փոխադարձաբար ծանոթանալ Կողմերի պետությունների առողջապահության համակարգերին և վերապատրաստել իրենց պետություններում առողջապահության գիտահետազոտական ոլորտների աշխատողներին:

Կողմերը միմյանց կտեղեկացնեն փորձի փոխանակման նպատակով առաջարկված անձանց և փորձագետների անունները, մասնագիտությունները, կոչումները և թեմաները` փոխհամաձայնությամբ որոշված ամսաթվից 30 օր առաջ:


Ուղարկող կողմը իր վրա կվերցնի մասնագետների գործուղման հետ կապված ծախսերը: 

Բժշկագիտական ոլորտում համագործակցության զարգացման նպատակով Կողմերը յուրաքանչյուր տարի միմյանց կներկայացնեն իրենց երկրներում կազմակերպվելիք գիտաժողովների գրաֆիկը: Կողմերը հավասարապես կներկայացնեն վերոհիշյալ ժողովների կազմակերպչական մանրամասները:
ՀՈԴՎԱԾ 4

4.1. Կողմերը կաջակցեն իրենց պետությունների տարածքներում գործող բժշկական և գիտահետազոտական ինստիտուտների միջև ուղղակի համագործակցությանը:
Ինստիտուտների միջև ուղղակի համագործակցությունը կստեղծվի գիտական նյութերի և տեխնիկական փաստաթղթերի, ինչպես նաև համատեղ աշխատանքային պլանի և մեթոդաբանության հիման վրա փոխադարձ հետաքրքրություն ներկայացնող ոլորտների շրջանակներում հետազոտական ծրագրերի  փոխանակման միջոցով:


4.2. Կողմերը կօժանդակեն միմյանց հիվանդանոցների միջև ուղղակի կապերի ու  համագործակցության հաստատմանը: 

5.1. Կողմերը կիրականացնեն ուռուցքաբանության բնագավառում մասնագետների միջև խորհրդատվության փոխանակում:
5.2. Կողմերը միմյանց կտրամադրեն վիճակագրական տվյալներ վարակիչ հիվանդությունների արձանագրման վերաբերյալ:

5.3 Կողմերը կիրականացնեն տեղեկատվության և փորձի փոխանակում Միջազգային առողջապահական կանոնների ներդրման և գոյություն ունեցող լաբորատոր հետազոտությունների ուղղությամբ:
5.4. Կողմերը, փոխադարձ համաձայնությամբ, կփոխանակեն տեղեկություններ միմյանց առողջապահական օրենսդրությունների և հետաքրքրություն ներկայացնող այլ ոլորտների մասին:
5.5 Կողմերը փոխադարձաբար կնպաստեն առողջապահության և բժշկագիտության բնագավառների վերաբերյալ հրատարակված նյութերի փոխանակմանը:

Սույն Համաձայնագրի արդյունավետ իրականացման և աշխատանքների  համակարգման նպատակով Կողմերի երեքական ներկայացուցիչներից կստեղծվի  համատեղ աշխատանքային խումբ, որի նիստերը հաջորդաբար կգումարվեն Քուվեյթում  և Երևանում:

Սույն Համաձայնագրի դրույթների մեկնաբանման, կիրառման և կատարման ընթացքում ծագած վեճերը կլուծվեն Կողմերի միջև  բանակցությունների միջոցով:

Կողմերից յուրաքանչյուրի նախաձեռնությամբ և փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ, որոնք կձևակերպվեն առանձին արձանագրությամբ: Արձանագրությունը կհանդիսանա սույն Համաձայնագրի անբաժանելի մասը և ուժի մեջ կմտնի դրա ուժի մեջ մտնելու համար սահմանված կարգով:

Սույն Համաձայնագիրը կնքվում է անորոշ ժամկետով և ուժի մեջ է մտնում Կողմերի երկրների ներքին օրենսդրությամբ սահմանված կարգով անհրաժեշտ գործընթացն անցնելու մասին դիվանագիտական ուղիներով վերջին գրավոր ծանուցումը ստանալու օրվանից:
Սույն Համաձայնագրի գործողությունը կարող է դադարեցվել Կողմերից յուրաքանչյուրի` այդպիսի մտադրության մասին դիվանագիտական ուղիներով մյուս կողմին ծանուցելու օրվանից վեց ամիս հետո:
Կատարված է..........................քաղաքում, 2015 թվականի ........ ………..........-ին, երկու բնօրինակով, յուրաքանչյուրը` հայերեն, արաբերեն և անգլերեն, ընդ որում` բոլոր տեքստերն էլ հավասարազոր են: Համաձայնագրի դրույթների մեկնաբանման ժամանակ առաջացած տարաձայնությունների դեպքում նախապատվությունը կտրվի անգլերեն տեքստին: 

